Facal Toisich

Anns an iris seo tha sinn a’ toirt cunntais air leabhar laoidhean
athaair ur thighinn on chlo. Tha beairteas iongantach de
dhain spioradail againn anns a’ Ghaidhlig a’ dol air ais iomadh
linn nar n-eachdraidh. Tha teagasg anns na lacidhean. Bheir
iad togail do dhaoine nuair a tha iad trom 'nan spiorad. Bheir
iad cofhurtachd dhuinn nuair a tha amannan bronach nar
beatha.

Aig am nan Nollaig bidh sinn a’ seinn laoidhean nach bi
sinn @’ seinn ach aig an am seo den bhliadhna. Tha moran
dhan againn anns a’ Ghaidhlig mun chrann-cheusaidh, mu
bhas an t-Slanaigheir. Chan eil laoidhean mu staball
Bhetléheim, mu bhreith Chriosd, cho lionmhor ann an
Gaidhlig agus a tha iad ann am Beurla. Ach cluinnear Leanabh
an Aigh gu tric aig an Nollaig. Tha Taladh Chriosd tarraingeach
cuideachd.

Tha luchd-eaglais fhathast ri bardachd. Tha sinn an
comhnaidh toilichte nuair a chuireas cuideigin laoidh
thugainn airson nan Duilleagan Gaidhlig. Tha laoidhean
tlachdmhor a bhith gan leughadh agus cumaidh sinn cuimhne
air na faclan aca nuair a théid briathran searmoin air
diochuimhne. Ma tha laoidhean agaibhse nach deachaidh a
chlo-bhualadh fhathast, ni sinn toileachadh riu.

Aig amannan ath-bheothachaidh ann an eachdraidh na h-
Eaglais bhiodh daoine a’ seinn. Chaidh iomadh laoidh
dhruidhteach a sgriobhadh aig na h-amannan sin agus
Criosdaidhean a’ cur an creidimh an céill ann am bardachd.
Tha sinn an dochas gun cum luchd na Gaidhlig romhpa a’ cur
dhan spioradail ri chéile a bheir misneachadh agus
treorachadh don fheadhainn a bhios gan leughadh agus gan
seinn.

Leis na beannachdan,
Ruairidh MacLeoid.

NA DUILLEAGAN

GAIDHLIG

AIR AN CUR A-MACH AN LUIB LIFE AND WORK

Seo an eaglais bheag bhréagha ann an Srath Lachlainn ann an
Earra Gaidheal. Thogadh an eaglais mun bhliadhna 1792. Chithear
fhathast larach nan eaglaisean a bha anns a’ choimhearsnachd
roimh dheireadh na h-ochdambh linn deug. Tha dluth cho-cheangal
eadar an togalach seo agus clann MhicLachlainn. Bho am gu am
bidh am Fear-deasachaidh a’ cumail seirbheis ann an eaglais Shrath
Lachlainn. Tha an comhnaidh spiorad blath anns na seirbheisean.
Am broinn nan Duilleag tha iomradh againn air leabhar air leth
feumail mu na leacan-uaghach agus na carraighean-cuimhne ann
an sgir Shrath Chura agus Shrath Lachlainn.

Cuil nan Ceist

Anns an Dubhlachd tha an Eaglais air feadh an t-saoghail &’

cumail cuimhne air breith an t-Slanaigheir. An turas seo tha

sinn @’ cur cheist oirbh mu dhaoine anns a’ Bhioball agus

iomradh ann mum breith. Tha freagairt nan ceist air an

duilleig-chuil.

1. Co arugadh do Bhetuel, mac Mhicah? (Genesis, caibideil
24)

2. “Neach a rugadh anns an —-.” (Ecsodus, caibideil 12.)

3. Co a chaidh fhalach le a pharantan nuair a rugadh e?
(Eabhraidhich, caibideil 11.)

4. Co a bha’na cheud-ghin do dh’lsrael? (1 Eachdraidh,
caibideil 5.)



Coigrich - 4

Coigrich - sin an cuspair air a bheil sinn @’ beachdachadh gach
mios.

Nuair a tha cuideigin ‘na choigreach ann an tir choimhich,
ann an duthaich air a bheil e aineolach, tha e nadarra gum
biodh cianalas ag éirigh 'na chridhe. Nuair a bha cuid de na
h-Israelich 'nam fograrraich ann am Babilon bha iad ag
ionndrain tir an duthchais. Tha an cianalas sin a’ tighinn am
barrann am briathran an t-salmadair: Laimh ri uisgeachan
Bhabiloin, an sin shuidh agus ghuil sinn, nuair a chuuimhnich
sinn air sin.

Bha clann nan Gaidheal gle eodlach air cianalas. B’aithne
dhomh fear a bhiodh a’ tighinn dhachaigh a Canada gach
darnacha bliadhna gu eilean a bhreith agus ’araich. B’e miann
a chridhe a bhith a’ tilleadh dhachaigh a h-uile samhradh.
Bha air soirbheachadh leis air taobh thall a’ chuain agus cha
b’e dith airgid a chum e o bhith a’ tilleadh a dh’Alba a h-uile
bliadhna.’S e a bha a’ cur bacaidh air, an cianalas uamhasach
a bhiodh ga bhualadh aig deireadh a chuairt nuair a bhiodh
aige ri aghaidh a chur air Canada agus slan fhagail aig eilean
a ghraidh aon uair eile.

Bha am mac strodhail ann an tir na fadachd as. Aig
toiseach toiseachaidh bha e gle chofhurtail an sin. Bha
airgead gu leor aige. Bha cairdean gu leor aige, co-dhiubh
fhad ’s a bha a sporan lan agus a chridhe fialaidh. Ach nuair
a chaidh cuisean 'na aghaidh, nuair a bha a dhruimris &
bhalla, thoisich an cianalas. Bha e ag ionndrain na dachaigh
ris an do chuir e cul. Agus thug an cianalas sin air ’aghaidh a
chur air an dachaigh air an robh e an toiseach a’ deanambh tair.

Anns an t-soisgeul tha an coigreach a’ faighinn
cuiridh tilleadh dhachaigh, chun na dachaigh far a bheil
blaths agus coibhneas agus co-chomann: Thigibh am
ionnsaigh-sa, sibhse uile a tha ri saothair agus fo throm uallach,
agus bheir mise suaimhneas dhuibh.

Searmon Beag

Shuidh mi far an do shuidh iadsan. (Esceciel 3:15)

Cluinnidh sinn moran an-diugh mu oigridh a bhith a’ faighinn

fein-fhiosrachaidh air obair de gach seorsa. Cuiridh oileanaich
a tha fhathast anns an sgoil Uine seachad ag obair ann an oifis
no ann an ospadal, a’ cuideachadh ann an sgoil eile, no ag obair
ann an garaids airson blasad a thoirt dhaibh air co ris a bhiodh
e coltach a bhith a’ faighinn cosnaidh anns na h-aiteachan sin.

Ann an iomadach doigh ’s e rud ionmholta a tha seo. Gun
teagamh, chan eil e idir coltach ri bhith a’ cur seachad latha
an deidh latha, seachdain an deidh seachdain, bliadhna an
deidh bliadhna, an sas anns an t-seorsa obrach sin, ach bheir
e sealladh dhaibh air ciamar a bhiodh e.

Bha am faidh Eseciel beo aig am ann an eachdraidh nuair
a bha cuid de a shluagh ‘'nam fogarraich ann am Babilon.
Chaidh an toirt ann am braighdeanas gu tir choimheach.

Bha na h-ludhaich, mar a tha Gaidheil na h-Alba, glé
cheangailte ri tir an duthchais. Bha iad moiteil as an daoine
fhéin, an canan, an creideamh, an doigh-beatha.’S e peanas
uamhasach a bha ann do dh’ludhach a bhith air fhuadach

a duthaich d’araich. Tuigidh sinn mar a bha na fogarraich

a’ faireachadh nuair a leughas sinn an seachdamh salm deug
thar an t-sia fichead.

Tha e airinnse dhuinn mar a bha Eseciel air a ghluasad
le Spiorad Dhé. Chaidh e gu Babilon far an robh a dhaoine
‘nan eilthirich agus chuir e seachd latha seachad an sin.
Bhruidhinn e riu ‘nan canan fhéin. Dh’fhiosraich e na rudan
a bhaiadsan a’ fiosrachadh. Dh’fhairich e na rudan a bha
iadsan a’ faireachadh. Dh’ith e am biadh a bha iadsan ag ithe.
Chaidil e far an robh iadsan a’ cadal. Fhuair e blasad air co ris
a bha beatha an fhogarraich coltach, fada od dhuthaich fhein,
am measg sluaigh nach robh a’ tuigsinn do chainnt no do
dhoigh-beatha, a bha a’ deanamh tair air do chreideambh.

Tha cuid @’ cumail a-mach gur e seorsa de bhruadar a bha
aig Eseciel. Cha deachaidh e gu litireil gu Babilon, canaidh iad,
ach le suil na h-inntinn, annan taisbeanadh, 'na mhac-
meanmna, chunnaic e na bha na h-eilthirich a’ fiosrachadh.

Leabhraichean

Bha iomadh ministear Gaidhealach a bhiodh ri bardachd, feadhainn ainmeil
mar a bha Domhnallach na Toisidheachd, agus feadhainn eile nach robh cho
iomraiteach. Bhuineadh an t-Urr. Murchadh Caimbeul (1900-1974) do
theaghlach a Nis ann an Leodhas aig an robh talantan air leth mar bhaird.
Bidh moran eolach air an obair aig a bhrathrean, Aonghas, “Am Puilean”,
Aonghas, “Am Bocsair”. Tha an cruinneachadh seo de na dain spioradail aig
Murchadh a’ dearbhadh gun deachaidh spiorad na bardachd a bhuileachadh
air-san cuideachd.

Tha deich dain anns an leabhar Ur seo, 'nam measg da mharbhrann, air
lain MacLeoid, a bha 'na Phrionnsapal air Colaiste na h-Eaglaise Saoire, agus
air Calum Moireastan, (seanair balaich Runrig), a bha 'na mhiseanaraidh ann
am Bearnaraigh na Hearadh. Tha eadar-theangachadh ann den laoidh Bheurla,
The Sands of Time Are Sinking, a tha a’ sealltainn cho fior chomasach agus a
bha Mgr. Caimbeul air bardachd Bheurla a thionndadh gu Gaidhlig. Tha an t-
Urr. Coinneach Domhnallach air na dain eadar-theangachadh gu Beurla, agus

Tobraichean Solais
Murchadh Caimbeul
(air Fhoillseachadh le Covenanters Press. £12.95)

tha eadar-theangachadh air an rosg cuideachd, agus mar sin bidh tarraing
anns an leabhar do leughadairean nach eil fileanta nar canan. Tha marbhrann
arinn Ailios NicLeoid don mhinistear againn aig deireadh an leabhair.

Tha dealbhannan anns an leabhar de Mhurchadh Caimbeul agus de bhuill
den teaghlach. Ann an 1957, nuair a bha e ‘na Mhodarator air Ard-sheanadh
na h-Eaglaise Saoire thug e seachad seirbheis Ghaidhlig air an radio. Tha an
t-seirbheis air fad againn, na seinnean, na h-urnaighean, na leughaidhean, an
searmon againn ann an Tobraichean Solais.

Bha Mgr. Caimbeul 'na mhinistear anns an Eaglais Shaoir ann an Ruigh
Sholais, agus tha e freagarrach gur e dealbh-laimhe den eaglais agus den
mhansa a chithear air comhdach-aghaidh an leabhair.

Thainig ceithir leabhraichean Beurla on pheann aig an Urr. Murchadh
Caimbeul am follais roimhe seo. Tha Tobraichean Sélais 'na dhearbhadh air
cho sitibhlach fileanta agus a bha e ann a bhith a’ cur fhaclan an eagaibh a
cheile ann an cainnt "athraichean.



Ach cha b’e bruadar no taisbeanadh a bha ann an teachd
losa a dh’ionnsaigh an t-saoghail seo. Ghabh E air fhéin nadar
na daonnachd ann a bhith a’ tighinn chun na talmhainn.

Chisinn mar a dh’fhiosraich losa 'na dhaonnachd na
nithean a bhios sinne a’ fiosrachadh, na rudan searbha agus
na rudan milis.

Aig posadh ann an Cana Ghalile bha losa comhla ri daoine
faran robh iad a’ deanamh aoibhneis. Shuidh E far an do
shuidh iadsan aig bord far an robh toileachas agus gairdeachas.

Air latha bronach bha E comhla ri teaghlach, comhlari
coimhearsnachd, far an robh iad @’ caoidh brathar, caraid,

a bha measail aca. Shuidh E far an do shuidh iadsan, ann an
cathair a’ bhroin. Tha am faidh a’ sgriobhadh mu Aon a tha
‘na dhuine dhoilgheasan agus edlach air bron.

Aig am na Nollaig tha sinn @’ cumail cuimhne air an
t-Slanaighear a thainig mar Mhac an Duine, a bha 'na shuidhe
far am bi sinne nar suidhe, aig a bheil co-fhaireachdainn rinn
nar suidheachaidhean gu léir.

Cladhan agus Carraighean-cuimhne

Tha na Comainn-eachdraidh air feadh na Gaidhealtachd agus
nan Eilean air obair mhiorbhaileach a dhéanamh ann a bhith
a’ cruinneachadh fiosrachaidh mu na sgirean aca fhéin mar

a bhaiad anns na laithean a dh’fhalbh. Dh’fhoillsich an
Comann-eachdraidh a tha stéidhichte ann an Srath Chura
agus anns a’ choimhearsnachd mun cuairt leabhar ionmholta
mu na leacan a gheibhear anns na cladhan agus mu na
carraighean-cuimhne a tha ann an sgir Shrath Chur agus
Shrath Lachlainn. A bharrachd air an fhiosrachadh sin tha
eachdraidh nan eaglaisean air a toirt seachad, na
togalaichean a tha air an cleachdadh an-diugh agus an
fheadhainn a bha ann anns na linntean a chaidh seachad agus
na tobhtaichean ri fhaicinn fhathast.

Anns an leabhar leughaidh sinn na faclan a tha sgriobhte
air na leacan ann an cladhan na sgire. Rinneadh obair mhor
ann a bhith a’ dol air feadh nan cladhan agus a bhith a’ togail
an sgriobhaidh sin. Tha na claraidhean sin @’ dol air ais moran

linntean agus gar toirt a dh’ionnsaigh an latha an-diugh.

Tha e 'na chomharradh air cho beag inbhe a bha aig a’
Ghaidhlig mar chanan sgriobhte anns na seann linntean gur
ann am Beurla a tha a’ chuid mhor de na sgriobhaidhean, ann
an linn anns an robh a h-uile duine a’ bruidheann Gaidhlig.
Tha sin fior mu chladhan air feadh na Gaidhealtachd.

Ma tha Gaidhlig idir air na leacan, ’s e facal no dha on
Bhioball a bhios ann. Air an lic aig Donnchadh MacLachlainn
(1818-1890) ann an cladh Shrath Lachlainn tha earrann o
Leabhar an Taisbeanaidh, Is beannaichte na mairbh a gheibh
bas san Tighearna. Ach tha aon leac anns a’ chladh sin agus’s
e Gaidhlig air fad a tha oirre. Tha sin freagarrach, oir’s e sin
an uaigh aig Padraig MacGriogair, a chaochail ann an 1997.
A reiriomraidh b’esan am fear mu dheireadh a rugadh agus
a thogadh ann an sgir Chomhail aig an robh Gaidhlig. Tha
clach-chinn eile on fhicheadamh linn air a bheil faclan a té
de na laoidhean, stéidhichte air na Sgriobtaran, a gheibhear
an deidh nan salm anns a’ Bhioball Ghaidhlig — Cia tosdach
seimh an leabaidh 'n uaigh, a ghabhail suain is fois.

Tha da eaglais anns an sgir seo far a bheil adhradh air a
chumail gach Sabaid fo iul Eaglais na h-Alba. Aig aon am bha
ministearan agus togalaichean ann an Srath Chura aig an
Eaglais Shaoir agus aig an Eaglais Shaoir Aonaichte.

Tha iomradh againn anns an leabhar seo mar an ceudna air
carraighean-cuimhne a’ chogaidh. Tha carragh-cuimhne ann
o Chogadh Africa, agus cha bhi moran dhiubh sin anns an
duthaich. Tha da ainm air @’ chlar—an Caiptean Domhnall
MacLachlainn, mac an uachdarain, agus Niall Crabhartach,
mac croiteir. Aig bonn a’ chlair tha na faclan Gaidhlig. SEIDIDH
AN TROMPAID.

Rinn dithis de dh’eildearan na h-eaglais, Domhnall
MacLachlainn agus lain MacGriogair, deagh obair ann a bhith
ag ullachadh an leabhair seo airson a’ chlo. Bidh e feumail do
dhaoine aig a bheil ceangal ri sgir Shrath Chura agus Shrath
Lachlainn. Agus cordaidh e ri luchd-leughaidh air feadh na
duthcha aig a bheil uidh ann an eachdraidh na h-Eaglais agus
ann an eachdraidh na Gaidhealtachd. Tha dealbhannan
dathte air feadh an leabhair a tha grinn da-rireabh.

Gaidhlig Shimplidh

Ceann-teagaisg airson
a’ mhios seo: “Chuireadh
duine o Dhia, dom
b’ainm Eoin.” Tha na
faclan sin ann an
Soisgeul Eoin, @’ cheud chaibideil,
aig an t-siathamh ran. (Eoin 1:6.)

Air @ mhios seo tha sinn a’
cuimhneachadh air teachd losa.
Dh’ullaich Eoin Baistidh an t-slighe
airson ministrealachd Chriosd.’S e
duine sonraichte a bha ann an Eoin.
Bha seo gu h-araidh sonraichte ma
dhéidhinn, gur e a bha ann “duine o
Dhia”.’S e Dia a thug dha an
teachdaireachd a bha aige.

’S ann o Dhia a thainig an cumhachd
abha aige. 'S ann o Dhia a thainig an
t-ughdarras a bha aige.

Nuair a sgriobh mi seo
bha an uair direach air
atharrachadh. Chuir sinn
na cleocaichean air ais
uair an uaireadair.’'S e
faireachadh neonach a tha ann nuair
atha an oidhche a’ tighinn nas traithe.
Ach fasaidh sinn cleachdete ris an uair.
Tha duthchannan ann far nach eil ach
oidhche ghoirid. Tha duthchannan eile

far am mair an dorchadas nas fhaide na

tha e ann an aiteachan eile. Bidh cuid
de dhaoine ann a tha toilichte gu bheil
an oidhche a’ fas nas fhaide. Tha
barrachd cothroim aca a bhith @’
leughadh nuair a thig an geamhradh.

Seanfhacal airson @’
mhios seo: “Is tric a bha
am beag treubhach.”
(The little are often
brave.) Bhaiomadh
Gaidheal ann nach robh mor no ard,
ach bha iad treun. Bha iad treun ann
an cath agus bha iad treun gu
spioradail. Cha robh ann am Pol ach
duine beag. 'S e “beag” atha an
t-ainm “Pol” a’ ciallachadh. Ach ged
abha e beag, bha e laidir. Bha e laidir
ann an creideambh. Sheas e riiomadh
cruadal. Bha e ann an iomadh cunnart
nuair a bha e ann an seirbheis
Chriosd. Cha do chuir cunnart air muir
agus air tir eagal no bacadh air Pol.

Nuair a sgriobh mi seo
bha stoirm mhorann an
ceann-a-deas Shasainn.
Rinn a’ ghaoth milleadh,
ach cha robh an
suidheachadh cho dona agus a bha

e ann am bliadhnachan eile. Gu
fortanach, an-diugh gheibh sinn
rabhadh ma tha droch shide a’ dol

a thighinn. Anns na seann laithean
bhiodh daoine a’ lorg
chombharraidhean air droch shide.
Bheir rabhadh cothrom dhuinn
ullachadh a dhéanamh agus sinn
fhein a chumail tearainte. A thaobh
cuisean ar n-anama, tha am Bioball
a’ teagasg gur e rud glicathaannar
taigh spioradail a chur ann an ordagh.
Ann an Criosd tha tearainteachd
shiorraidh againn.



AM FEAR-DEASACHAIDH

Seo seoladh Fear-deasachaidh nan Duilleag: Ruairidh MacLeoid, Creag nam Bairneach, An Fhuirneis, Inbhir Aora, Earra Ghaidheal PA32 8XU.

Fon: 01499500 629 Post-dealain: ruairidhmacleoid@®btinternet.co.uk.

Thall ’s a-Bhos

RANN

Tha gaineamh tim ri lughdachadh,

Tha madainn nuadh toirt itil;

Tha ’n samhradh caomh a dhednaich mi

A’ dealradh orm od ghnuis:

Dorch’ duilich dhomhs’ bha ’n oidhche,

Ach tha shoillse dluth dom cheum;

’S tha gloir ro-mhor a’ comhnaidh

Ann an tir Emanueil
Sin @’ cheud rann anns an eadar-theangachadh a rinn an
t-Urr. Murchadh Caimbeul air cuid de na ceathramhan anns
an laoidh, Tha Sands of Time Are Sinking, mar a tha e againn
anns an leabhar, Tobraichean Sdlais. Rinneadh an laoidh
Bheurla le Anna Ros Cousin, air a steidheachadh air faclan a
sgriobh an ceannard spioradail, Somhairle Rutherford. Rinn
lain Mac Ghille Bhain, a eilean Eisdeil, eadar-theangachadh
air an laoidh seo moran bhliadhnachan air ais.

FUASGLADH NAN CEIST

Seo freagairt nan ceist a chuir sinn oirbh air a’ cheud duilleig.
1. Rebecah. 2. ——tir.” 3. Maois. 4. Reuben.

AM MODARATOR

Bha sinn toilichte a chluinntinn gun deachaidh an t-Urr.
Aonghas Moireasdan ainmeachadh mar an ath Mhodarator a
bhios air an Ard-sheanadh. Tha Mgr.Moireasdan an-diugh 'na
mhinistear ann an siorrachd Pheairt agus bha e roimhe sin os
cionn coitheanal eaglais Chaluim Chille ann an Stedrnabhagh.
Thogadh am Modarator ur anns an Oban, agus tha dluth-
cheangal aige ris na Hearadh. Ni na Gaidheil gairdeachas

gu bheil ministear le Gaidhlig gu bhith anns an dreuchd.

DOMHNALL MAC GHILLE DHUIBH

Bidh ionndrain mhor air Domhnall Mac Ghille Dhuibh,

a chaochail aig aois cheithir fichead bliadhna agus ceithir.
Bhuineadh Domhnall coir do Lios Mor agus rinn e obair
iongantach as leth eilein a bhreith agus ‘araich. Sgriobh

e moran mu eachdraidh an eilein agus bhiodh e tric a’ craobh-

sgaoileadh ann an Gaidhlig. Bha eaglais an eilein, far an robh
e bliadhnachan mora ’na eildear, an ire mhath lan aig an
t-seirbheis a chumadh mar chuimhneachan air an t-sar
Ghaidheal seo. Tha e a-nis 'na laighe anns a’ chladh ri taobh
na h-eaglais dan tug e seirbheis cho dileas.

SLUAGH TOILICHTE

Rinneadh rannsachadh bho chionn ghoirid agus tha e coltach
gur e sluagh nan eilean, Innse Gall, Arcaibh agus Sealtainn,
na daoine as riaraichte len cor air feadh Bhreatainn. Ged a
dh’fhaodadh droch shide a bhith aig muinntir nan eilean agus
ged nach eil na goireasan aca a tha anns na bailtean mora
tha iad nas sona na daoine aig a bheil iomadh socair aimsireil.
Faodaidh duine a bhith riaraichte ged nach eil moran de
bheairteas saoghalta aige.

ADHBHAR GAIRE

Ann an eaglais ann an Sasainn, an deidh don choisir a bhith

a’ seinn, dh’fhaighnich nighean bheag dha mathair cuin a bha
a’ choisira’ dol a dhannsa. Cha robh a mathair a’ tuigsinn dé
abhaia’ ciallachadh. Bha a’ choisir direach air an treas salm
thar fhichead a sheinn. Thubhairt an te bheag ri a mathair,
Nach robh iad a’ seinn: “The choir walzes by™?

Urnaigh

A Dhe shiorraidh,
aira’ mhios seo agus sinn a’ cuimhneachadh
air teachd an t-Slanaigheir
a dh’ionnsaigh an t-saoghail,
tha sinn a’ toirt taing dhut
airson adhbhar a theachd:
gu bhith a’ sireadh agus a’ tearnadh
an nisinn a bha caillte.

Tha sinn a’ toirt taing dhut
airson na doigh anns an tainig E,
mar Mhac an Duine,

a’ gabhail air fhéin nadar na daonnachd.
Tha sinn a’ deanamh gairdeachais as-ur
gu bheil Solas an t-saoghail air tighinn.

Amen

An dealbh air an aghaidh:

Tharraing Linda Gowans an dealbh seo

air cladach an taobh an iar ann an Uibhist a Tuath
anns a’ Chéitean 1981.

Air @’ mhios seo bidh stuaghan moran nas airde
a’ bualadh air Uibhist agus air na h-eileanan eile.
Thubhairt an salmadair:

Os cionn toirm uisgeachan lionmhor,

os cionn tonnan neartmhor na mara,

is neartmhor anns na h-ardan an Tighearna.



